
SCHOUTSREKENINGEN ARA BRUSSEL

inv.nr.2661

periode 1402 -- 1403

===========================================================

periode

des dysendages (?) of sondages (?) voir sente laurenciusdach

1402 - des dysendages (?) na sente gheertrudendach (?) 1403

===========================================================

051.1.4.1

TITELPAGINA ARA BRUSSEL REKENKAMERS ROLREKENINGEN 2661

===========================================================

051.1.4.2

Dit is die rekeninghe HENRICS sHANEN SCOUTHEIT VAN KEMPLANT op hem selven ingaende des dysendages (vermoedelijk gewoon sonda​ges) voir sente laurenciusdach inden jair ons heren dusent vierhondert ende twee ende weder uutgaende des dysendages (vermoedelijk gewoon sondages) na sente ghertrudendach (dubie​us!) inden jair ons heren dusent vierhondert ende drie den gulden peter gherekent voir xxxix placken brabants, een vran​crijcs crone voir xl placken bra​bants ende enen nyen gelres gulden voir xviii placken brabants

EERSEL

ierstwerf ARNT VAN DER SCAEFT om dat hij siin wijf ghesproken hadde op die scepenen dat sij quade brieve ghemaect souden hebben dair hij siin wijf af boet te verstaen ende dair af broecachtich ghewijst wairt metten vonnisse dat ghepoent biden scoutheit van den Bosch xxx gulden gelres

stempel Archives du Royaume de Belgique

BERSE

item JAN LEYTEN SOENEN van twist die sy hadden teghen JACOP JACOPSSOEN VAN BAEST ghepoent biden scoutheit van den Bosch om iiii gulden gelres

BLADEL

item JAN DIE VALKENER van twist die hy hadde teghen SELEN MEEUS/MOENS ghepoent biden scoutheit van den Bosch om v gulden gelres

item JAN SLUYSMANS SOEN van haute dat hi met sinen ghesellen ontwee gezaecht hadde tot Postel in den bosch edne dat hi wech ghevuert hadde ghepoent biden scoutheit van den Bosch om xiiii gulden gelres

OIRLE

item JAN DIEDERICS van dat hi ham/hem selven verhangen hadde ende die vrouwen opten kerchof ghegraven hadden eer die here dair af wiste ghepoent biden scoutheit van den Bosch om ii C lxxv gulden gelres

Summa hier af iii C xxviii gulden gelres 

051.1.4.3

OIRLE (vervolg)

item HENNEKEN HEINEN van twist die hy hadde teghen GHEERTRUDEN BLAERDONCXS ende hoeren man ende van ondaden die hi hen ghe​daen hadde met enen ghepinden staf opten haren dat sy den here gheclaecht hadde ghepoent biden scoutheit voir die scepenen ende coes ghenade voir tfonnis om xiiii gulden gelres

item EELKEN VAN WINTERLE hem afghewonnen metten vonnisse xvii lib. daer op hebben die scepenen vii lb. des compt mijnre vrouwen deel op x lb. maken viii gulden gelres xvi placken brabants

item ARNTKEN DIE MELTER om dat hi niet en dede dat tfonnis wijsde hem afghewonnen metten vonnisse xvii lib. daer af hebben die scepenen vii lib. ende des compt mijnre vrouwen deel op x lib. maken viii gulden ende xvi placken brabants

item GHEENKEN COPPEN van twist die hi hadde teghen HENNEKEN VAN DEN BEERNE ghepoent/ghepaent biden scoutheit voir die scepenen ende coes ghenade voir tfonnis om i gulden gelres

item gheboirt van JAN DIEDERICX haeflic goede dat hi verboirt hadde enen oss ende enen zacke rogge die ghetaxeert worden op xii gulden gelres

EERSEL

item DINGHEN SPAPEN ende hoir kinderen van twist die sy hadden teghen BOMART (?) ghepoent biden scoutheit voir die scepenen ende coren ghenade voir tfonnis om ix gulden gelres iiiij placken brabants

BERSE

item JAN LEYTEN SOEN van twist die hi hadde teghen JACOP JACOPS SOEN VAN BAEST hem/ham afghewonnen metten vonnisse iii lib. maken ii gulden gelres xii placken brabants

STRIPE

item EVERIT ROEFS van twist die hi hadde teghen LEMMEN UTRICHS sinen broeck ghebetert by segghen der scepenen om iii gulden

gelres

item LEMMEN UTRICHS van twist die hi hadde teghen den voirs. Everit sinen broecke ghebetert by seggen der scepenen om i gulden gelres

item LEMKEN NAETS om dat hi niet en dede dat tfonnis wijsde hem afghewonnen metten vonnisse xvii lib. dair af hebben die scepenen vii lib. ende mijnre vrouwen deel compt dair af op x lib. maken viii gulden gelres xvi placken brabants

OIRSCOT

item RUT GIELEN hem afghewonnen metten vonnis een pene van iii gulden gelres

item JAN VAN DEN STADECKER hem afghewonnen metten vonnis iii lib. van erftalen maken ii gulden gelres xii placken brabants

item HEIN STOCMEKER hem afghewonnen metten vonnis van erftalen iii lib. maken iij gulden gelres xii placken brabants

051.1.4.4

BLADEL

item DIEDERIC WOUTER HANNEN SOEN hem afghewonnen metten von​nisse van coren j gulden gelres iiii placken brabants

item HENNEKEN JAN VRANCKEN SOEN hem afghewonnen metten vonnis van coren j gulden iiii placken brabants

item JAN SCEYNMANS SOEN hem afghewonnen metten vonnisse van coren j gulden gelres iiii placken brabants

item JAN VAN DEN HOVE/HANE hem afghewonnen metten vonnisse van coren j gulden gelres iiii placken brabants

item WILLEKEN SEELMANS van twist die hi hadde teghen enen sinen ghebuer ghepoent biden scoutet voir die scepenen ende coes ghenade voir tfonnis om vii gulden gelres

item van JAN VAN LONEN/LOVEN hem afghewonnen metten vonnisse van erftalen xxvii scillingen maken ii gulden gelres

item SELE MOENS/MOONS/MEEUS van twist die hi hadde teghen JAN DEN VALKENER ghepoent biden scoutheit voir die scepenen ende coes ghenade voir tfonnis om v gulden gelres

item EELKEN VAN BLADEL om dat hi enen man die bede gheset hadde op sijn eere ghesproken dat hijt qualiken gheset soude hebben des hem die bedesetter becroent hadde voir den here dair af die here hem aenghetast hadde ghepoent biden scoutheit voir die scepenen ende coes ghenade voir tfonnis om v gulden gelres

LUMEL

item WILLEM NABEN hem afghewonnen metten vonnisse van erftalen xxvii scillingen maken ii gulden gelres

item ARNT KATERART om dat hi een erfpant op dede hauden metten vonnis dat hij vellich af bleef hem afghewonnen metten vonnis iiij gulden peters maken viij gulden gelres

item WOUTER WELLENS om dat hi niet en dede dat tfonnis wijsde ghepoent biden scoutheit voir die scepenen ende coes ghenade voir tfonnis om iiii gulden gelres

============================================================

=============================================================

051.1.4.5   

item JAN SPAPEN VAN LUMEL om dat hi niet en betaelde alsulc ghelt als hem met enen hoetvonnis afghewonnen was dat hi gheloeft hadde op sekeren penen dair om dat hi PORTER wart tot LOVEN ende dat verantwort voir die STAT VAN LOVEN doen die scoutheit van Kempelant die SCEPENEN VAN LOVEN gheloefde om dat Jan voirs. hair porter was dair af die scepenen van Loven den scoutheit voirs. toegheseet hebben tot behoef mijnre genediger vrouwen xviii gulden gelres

Summa van alden ontfaen voirscrven iiii C lxi gulden gelres ende vj placken brabants hier af utghereyct den scoutheit van den Bosch vanden broken voirs. tot sinen deel ii C xcix nye gulden ghelres ende x placken brabants so bliift miin ontfaen tot minen deel clxi nye gulden gelres ende xiiij placken brabants

Dit is utgheven HENRICS sHANEN scoutheit voirs. binnen den voirs. tide

ierstwerf vander lijfpensien van Oesterwijc die vrschenen was op sente lambrechtsdach lest voirleden xiij gulden peters maken xxvii gulden gelres ij placken brabants

item vander lijfpensien den GREVE VAN CLEVE dien verschenen was tot bamis lest voirleden xxv gulden peters maken liiii gulden gelres iii placken brabants

item ghegeven HENRIC BOCKE bi bevelen met mijnre vrouwen brieven xv cronen vrancrijcs maken xxxiii gulden gelres vi placken brabants

item by bevelen met mijnre vrouwen brieven ghegeven HEINEN DEN KELLER voir siin have die HENRIC DIE HAEN scoutheit van Kem​plant voirs. mijnre ghenedige vrouwen gherekent hadde ghelijc siin rekeninge dair af inhelt xxvi gulden gelres

item vander lijfpensien die verschenen was op sente ghertru​dendach nu lest leden xiij gulden peter maken xxvii gulden gelres ij placken brabants

Summa hier af clxvii gulden gelres ende xii placken brabants

Summa scoutheits voirs. ontfaen coempt op clxi gulden gelres xiiij placken brabants

aldus veel meer utgegeven dan ontfaen vi guldeb gelres min ij placken brabants

item van enen rest vander lester rekeninge xx gulden hollants iii s. iiii d. vleems maken xxx gulden ghelres min j plack

Summa te gader dat miin genedige vrouwe den voirs. scoutheit sculdich bliift beloept xxxv gulden gelres xvi placken bra​bants

item bliift miin genedige vrouwe den voirs. scoutheit sculdich in enen brieve vi C xiiii gulden hollants xii placken brabants

==============================================================

051.1.4.6

stempel 2661 - geschreven no. 2661 - etiketten 2661 en 1003

==============================================================

              EINDE VAN DIT INVENTARISNUMMER

==============================================================

